
Katipayatthanani Amhehi
Sallakkhetabbani*

Batatthalagamajo Anandametteyyatthero

Suviditam mafifie ayasmantanametam yadidam
etarahi bhikkhusu gahatthanam pasado hayati
appasado yeva vaddhatiti. Dissanti cajja ekacce jana
ye bhikkhu uppandhenta vicaranti, suyate ca tesam
ujjhayantanam khiyantanam vipacentanam ‘itipime
bhikkhu duppatipanna, itipi na ime suppatipanna’ti.
Evam tesam pavattipattamaggena ca vacimaggena
ca nindantanam garahantanam uppandentanam
sutva namhehi kujjhitabbam, na va udasinehi
appossukkehi bhavitabbam. Api ca vimamsitabbam
upaparikkhitabbam ‘kim ime bhonto asata va
abhutena evam garahanti udahu sata bhutenati. Yuttito
mayametam ganhama dhammato yam pasadaniye
thane yeva buddhimanto pasidanti no appasadaniye,
pasadaraham gunam disva yeva te pasidanti no adisva’ti.
Pubbe pana gahattha bhikkhu disva, ‘bhabbarupa
vatime samana sakyaputtiya, susamvutindriya vatime
samana sakyaputtiya, pasannani vatimesam indriyani,
sobhante vatimesam iriyapatha’ticcadina vanpayimsu,

* 0wt Agmlemd) sl eeenw B8ns B8 B e©®
GBuw @0T 1963 v WERIVEGSS CHII VTN LS. @@8 §C B8w
8o 28 §em © @8 850 e®DJ epowdamed vnd Bhe O
988 ¢mecs ewug MO WICWO O «.

pasadafica mahantam tesu janayimsu. Titthantu
gahattha upasaka, kintu afifatittiya’pi paribbajaka
sayam sasanassa paccatthika paccamittapi samana’pi
buddhasavakanam susamvutindriyatadini disva te
vannayimsu, yatha tam suppiyassa paribbajakassa
antevasl brahmadatto manavo yo sakam parisam
avannaraham ca buddhasavakaparisam vannaraham ca
katva sakassevacariyassa santike dassesi.

Api ca kathametarahi ? Vihare’pi antaraghare’pi
keci bahutara asamvutindriya iriyapathavipanna
caranta dissanti. Sekhiyasu niddittha ye samacaravidayo,
te ajananta va janitva’pi aganpayanta maiifie keci
caranti. Evam sante’pi ajja’pi tava lajjino kukkuccaka
sikkhakama tattha tattha kificapi dissanti api ca te
appatara gihinamappasadajanaka yeva bahutara
vattanti. Natvetam sasane pasannanam appasadaya
appasannanam va bhiyyobhavaya samvattati ?

Puna ca param ayasmanto yassa kassaci
rafifio va rajaputtassa va rajamahamattassa va
idhagamanam va tadisamafniataram va adhikicca
mahajane mahussavadim pavattayante kada’ci thera’pi
bhikkhii dissanti chanadassanattam senadassanattham
nagarasirivilokanattham va tattha tattha vicaranta
saddhim aantevasthi’pi yatha tam gahattha kamabhogino.
Nanvetadisam gihinamappasadaya samvattati ?

Puna ca param ayasmanto etarahi bhikkhia
dissanti bhiyyosomattaya civaramandanadisu anuyutta
parikkhare agghatare aggatare yeva apekkhanta tam

labhaya ussukkamapanna, yena va tena va upayena
bale abyatte upasake aradhetva tadatthaya bahuvidhena
upayena vayamanta, ye yathalabhasantosadayo gune
gunato aganayanta maiifie caranti. Nanvetam gihinam
pasannanam appasadaya appasanampi bhiyyobhavaya
samvattati ?

Arisavakesu’pi tava kesuci ekacca pannatti-
vajjamatta lahuka apattiyo kadaci apajjantesu
santesu netam labbha yam putujjano kamapi apattim
anapannako vijjatiti. Tato yevamhakam bhagava
buddho sikkhakamesu bhikkhusu anumampamupadaya
apattivutthanopayam nama dassesi. ianametam vijjati
yam sikkhakamo’pi bhikkhu yada kadaci’pi attano
potujjafiiadosavasena pamadamanvaya kamcideva
desam apattim apajjeyyati. Tadise pana thane
kukkuccako sikkhakamo bhikkhu lahukampi apattim
parajikamiva sallakkhento sikkhavitikkamabhayabhito
‘nevahamito param i1disamacarissami’ti ayatisamvare
attanam patitthapeti. Etadatthamevetam yadidam
apattivutthanopayo nama, natveva apattapajjanassa
bhiyyobhavattham.

Edisesu bahusu thanesu patisimcikkhiyamanesu
bahutaranamajja bhikkhiinamacaro sasanamamakanam
gahatthapabbajitanam mahato anutappaya samvatte’ti
khayati. Nanvesa dhammata yam garukesu’pi vajjesu
lahukadassavisu bhikkhusu gananaya vaddhantesu
te bahutare asikkhakame disva gahattha ujjhayantipi
khiyantipi vipacentipiti.

Iccevam bahutaresu bhikkhusu uppandanarahe
thane vattantesu netam vimbhayavaham yam gahattha
etarahi assaddha appasanna caranti, bhikkho’pi
garahanti uppandentiti. Atthi nu kho’dani atra yam kifici
patikammam kattabbam ? atthi yeva, no natthi.

Yajjamhakam mahathera attano antevasike
patiripe anucchavike thane niveseyyum, no hetam
bhaveyya yatha etarahi. Yam bhagavata pannattam, yam
ca tadanugacchantehi poranakehi mahatherehi acinnam,
tadatikkamma paccayagedam pubbangamam katva tam
tam acarantanam theranam hetu tesam pacchimapi janta
ditthanugatim apanna yathakamakarini avinita jayateva.
Tatridam sallakkhetabbam.

Upasampannena hi bhikkhuna upasampattito
pamcavassani dhammavinayam pariyapunantena
acariyam nissayeva vatthabbam. Tato param tena
bahussuteneva nissayam muiicitva acariyena vina’pi
viharitum labbhati, kintu neva tena samanero
upatthapetabbo. Atha so dhammavinayam samma
ugganhitva dasavassiko va atirekadasavassiko va jato
parisupatthapakabahussuto samano’va samaneram
upatthapetum acariyo va upajjhayo va bhavitum
labhati. Dasavassiko’pi samano pana abahussuto
na labhati samaneram upatthapetum acariyo va
upajjhayo va bhavitum. Tadisena pana ekam
bahussutam theram nissayeva vatthabbam. Titthatu
dasavassiko kintu satthivassiko samano’pi abahussuto
samanerupatthapanadim na labhati yeva. Tena pana

yavajivampi yamkafici bahussutam theram nissaya
vatthabbam. Ayamettha samici.

Api cetarahi etam sasanikam mariyadamullamghenti
bahutara bhikkhu. Etadisassa atthibhavampi nassaranti,
saranta’pi na sallakkhenti.

Keci thera yattha va tattha va attano niyyadite
avase sati tam rakkhitum param nissaya vasanaraham
abahussutampi samanam navakabhikkhum va samaneram
va tattha pesenti, ma te upasaka anfiapakkhato va
aiifia nikayato va kafici bhikkhum tatra aneyyunti.
so’pi yathavutto bhikkhu serivari viharamano sayam
vinaye avinito samano pi afifiam pabbajeti. So’pi
vattapativattadimhi samma asikkhito kale gacchante
acariyato’pi avinitataro hutva yathicchitam agocare
caramano anesanamapanno kulani dusento yena
va tena va upayena andhabale gahatthe aradhento
akappiyavoharena santihitapaccayo niccam uccavaca
apattiyo apajjanto alajji va abhikkhu yeva va
bhikkhupatirupako jato viharati. Nanu ajja keci
pabbajita edisa jata. ?

Yadi parisutthapakabahussutam yeva maha
theram sanghapitutthane sanghaparinayakatthane
niyojetva avasittha theranavakamajjhima
tamanuvatteyyum, So samghapita’pi chandadivasa
agatim agacchanto puggaliya - yasissariyadisu anapekkho
attano sabrahmacarino samma nayeyya navaka’pi
pamcavassika’pi taduttariya’pi abahussuta bhikkhi
samanperutthapanadim vihaya bahussute yeva nissaya
yavajivam samma vatteyyum, nissamsayamevetam

XXXIX



patikankham yam nacirassameva bhikkhu pujaraha
vandanaraha afifatitthiyaparibbajakanampi adessa
bhavissantiti.

Uttarimpettha vattabbamatthi yeva.

Ekamidaham ayasmanto samayam keralesu
viharami kukkutakkole (Calicut) namakeralanam
nagare navavasathe sirikanhena setthina karite.
Tatra sudam ekada mam avasathapacchayayam
nisinnamaddasa afifiataro caturarupo puriso kenacideva
karaniyena samipamaggena gacchanto. Disvana ‘lamkiyo
bhikkhu maiifie’ti vacam niccharesi. Atha so yenaham
tenupasankami. Upasankamma affatarasmim asane
nisidi, nisajja ca pana ‘lankiyo bhikkhu bhavam mafifie’ti
dutiyampi vacam niccharesi. Ahampi ‘amavuso’ti tassa
patissutva ‘kathannu tvam mamavusolamkiyam bhikkhum
samjanasi’ti avacam. So mam aha ‘‘netam bhavam
mayham dukkaram ciram lankayam vutthapubbassa.
Aham hi bhavam vanijjena gato ciram lankayam
vasam kappesim, katipayavassani marammavisaye
ca’’ti. Iti vatva so mam pucchi. ‘‘Kena nama bhavam
karaniyena idhagato ?’’ti. Tamaham paccabhasim
‘“‘dhammaduteyyam avuso karonto idhagatom’hi’’ti. Atha
so aha ‘‘iccamaham bhavam tassa buddhassa tumhakam
satthuno dhammam kaficideva desam sotunti.’’ Tassaham
mettasuttam desesim. So hatthappahatthakaram
dassetva ‘‘yavamadhuram vatidam bhavam tassa
bhagavato bhasitam yavahadayangamamidam bhavam
tassa satthuno bhasitanti udanam udanetva, mam

pucchi ‘‘kivaciram bhavam idha vaseyya’’ti. Aham
paccabhasim ‘‘naham avuso ciram idha vasissam,
dvinnam va tinnam sattahanamaccayena lamkadipam
patinivattissanti.”” Atha so aha ‘‘sace bhavam yo koci
idha tassa bhagavato sasane pabbajitumiccheyya,
katham bhavam tasmim patipajjeyya ? >’ti. Ahamavacam
‘‘tamaham lamkadipam nessami’’ti. So aha ‘‘ma
hevam bhavam kareyya afifiam bhavam kafici upayam
cinteyya’’ti. Tamaham tahavadinam pucchim ‘‘katham
hevamavuso vadeyyasi ?”’ti. So avoca ‘‘ditthapubba maya
bhavam lamkayam vasana sthaliya bhikkhu sutapubbani
ca tesam katakatani. Atra bhavata mayham dhammam
desentena yani vuttani bhikkhuna attani nivesetabbani
gunani ‘sakko uju ca suhuju ca’dina nayena, tesu
antamaso ekenapi gunena etarahi bahutara bhikkhu yadi
samannagata bhaveyyum etadeva pamananti maiiie.
Titthantu aiifie. ‘‘Tumhakam sanghanayakesu pi kati
nama thera maddavena samannagata abbhakutika
sukhasambhasa patisantharavuttino dissanti santussaka
subhara ca ? api caham sayameva disva janamyetam
yam te bahutara thaddha bhakutika asantussaka
dubhara cati. Kintu savaka’pi bhavam pabbajita
bahutara dissanti bhavatam sanghanayakehi mudutara
sukhasambhasatara subharatara santussakatara ca.
Saramyaham bhagavata vuttam ‘bhikkhu sallahukavutti
assa’ti. Sakkoti nu kho bhavam etarahi bhikkhiisu
dassetum antamaso dasasu ekampi yo sallahukavutti
vattate? Dittha yeva maya bhavam tumhakam
vihararama paripunna gihisaruppehi mahagghehi

bhandehi yani niccaparibhogena puggaliyaparibhogena
te nevasika bhikkhu paribhuifijanti yatha tam gihino
odatavasana. Dittha khalu maya bhavam te sanghanetaro
diva’pi seyyasukhena middhasukhena vitinamenta
sokhumallavaddhanapara alasiyanuyogamanuyutta.
Dittha ca te maya parikkharasannicayam karonta
mahagghesu parikkharesu asattasamsattacitta mafiie
caranti. Tesam vo bhavam sanghanetaranam kuto
sallahukavutti? Kuto yathalabhasantutthi? Tesu
netaresu’pi evam santesu kimanga pana avasittha
bhikkhu tehi nita ca niyamana ca. Idhapanamhakam
bhavam santi eke paribbajaka vedantavadino
Ramakanhaparamahamsassa nama savaka. Te
vata bhonto santi bahii ye B. A. M. A. iccadivasa
laddhadhikarapatta, kovida nanavidhesu dhammesu
satthesu ca. Idha te bharatavisaye manita honti pujita
rajarajamahamattehi mahabhogehi tadannagahatthehi
ca te vata bhonto paribbajaka tumhakam
mahanayakatherehi’pi adhikataram catuppaccayam
labhanti, api ca na te parikkharasannicayam karonti.
No ce ettha mam bhavam saddaheyya, upasamkamatu
bhavam yena tesam assama, sayameva disva janatu.
Atthatakambalamatte phlake te seyyam kappenti,
yathaladdhena yena kenaci bhojanena tussanti, paresam
dhammam desenta anathupakaram karonto ca etasmim
antare’pi cittabhavanamavijahanta te kalam vitinamenti.
Na te saddhadeyyani bhojanani bhuiijitva divasoppena
va tiracchanakathaya va viggahikakathaya va kalam
yapenti yatha tumhakam bahutara lamkiya mahathera.

Nanu bhavam tumhakam sanghapitarehi itaresam
bhikkhunam adessehi bhavitabbanti?’’

Iccevam so mam anekapariyayena vigarahitva
uttarimpi mam pucchi ‘‘atthi nu kho bhavam lamkiyesu
bhikkhusu jhanalabhino va jhanamaggapatipanna
va?’’ti. Naham kimci avavasim. Punapi so kathento
mam etadavoca: ‘‘janamyaham etam bhavam yam
sthalesu dullabha etarahi bhikkhusu jhanalabhino
va jhanamaggapatipanno va’ti. Api ca idha bhavam
vedantavadisu paribbajakesu keci santi jhanalabhino
ye kadaci dissanti, jhanamaggapatipanna tava bahu.
Santamhakampi bhavam paribbajakanam gananayaka
ye khalu sabbathapi anugamihi gunavantatara
painfiavantatara ca. Na hi te yatha tumhakam gananayaka
yesu sambahula attano anucarehi’pi hinatara yadidam
gunena nanenapi’’ti.

Evam vuttoha’m tassa vadesim ‘‘ naham
avuso saddahami tesam vo yathavuttajhanalabhi-
nam jhanalabhitam. Te’ham maiifie indajala-
dimantaparivattaka vijjadhara’ti. Atha so mam
patibahento aha ‘‘kathannu bhavam mafifiati sayam
ajhanalabhi yeva samano pare jhanalabhipatififie evam
omaiifiitum laghayitum va?’’ti. Athaham tunhi ahosim.
Uttarimpi so kathento mam etadavoca ‘‘anattavadino
nanu bhavam lankhiya bhikkii?’’ti. ‘‘amavuso’’ti aham
paccassosim. Athaso aha ‘‘sutapubbametam maya bhavam
yam lankiya bhikkii attanamukkamsenti pare ca vambhenti
‘mayamamha anattavadino sammaditthika pare pana

attavadino micchaditthika’ti. Yatha va tatha va bhavam
tesam anattavado hotu, naham bhavam tassa bhagavato
gambhiram anattavadamadhikicca vivadamapajjami.
Api cettha sampadamidam pucchitabbameva ‘‘ke
nama’dani tena bhagavata vannitehi subharata -
santutthata - suvacata - sallahukavuttita - mudita
- metta - bhavanaramatadihi gunehi samannagata?
Tumhakam anattavadino va lankiya bhikkhii udahu
amahakam attavadino vedantavadino paribbajaka?’ti.
Yathabhiitam bhavam passantehi sammavadamanehi
vattabbametam yam etarahi lankiya bhikkha bahutara
tehi gunehi hinatara vattanti yattha pare attavadino’pi
samana paribbajaka tesu kehicipi gunehi lamkiyehi
bhikkhiihi gunavantatara’va pannayante’ti. Puna
ca param bhavam tumhakam anattavadipatinfiesu
bhikkhiisu bahutaresu paccayagiddhesu vattantesu
amhakam attavadino paribbajaka paccayagedharahita
vattanti. Tumhakam anattavadisu bhikkhiisu bahutaresu
brahmacariyakilissanakam nanavidham hinam gammam
carantesu amhakam attavadino paribbajaka mahata
ussahena suddham brahmacariyam caranti. Evam sati
bhavam ko attho tumhakam anattavaditaya afifiatra
attukkamsanaparavambhanamattaya. Api caham
bhavam saddahami yeva yam tumhakam satthari
dharamane ca tato param ca digharattam te buddhasavaka
sabbatha pi anfiatitthiye abhibhuyya virocimsu yadidam
gunena fianena ca. Atha ca panetarahi lankiya bhikkhii
bahutara gunafanadihi afifatitthiyehi hinatara yeva
dissanti anfatitthiya pana te abhibhuyya ativiya virocanti

maiifie. Api ca kho tassa bhagavato dhammavinaye
amhakam pasado balava’’ti. Ata so kalo’dani bhavam
mama gamanaya’’ti vatva nikkhami.

Dhammata panesa yam mayam pabbajita
samana yadi sakam gocaram atikkamma appatiriipe
agocare careyyama, ainatitthiyanampi garahaya
evam lakkha bhavissamati. Etani anfiani ca edisani
thanani bhikkhiinam asaruppani appatiriipani
upadharetva amhakam thera ca majjhima ca tatha
navaka ca sasanabhivuddhimapekkhamana yam
yadeva bhikkhiinam ananucchaviyam tam pahaya
anucchavikameva ganhantu patiriipameva acarantu
pure gahattha bhikkhiisu appasanna gananaya
vaddhitva pativiruddha utthahanti, pure te bhikkhiinam
vinasaya parisakkanti yatha tam rasiyavisaye
kittuladdhikapabbajitanam yava bahumpi dhammam va
sattham va pariyapunantehi sikkhasamacaravidhi nama
anugantabbo yeva yava bahum dhammasatthavisayesu
nipuna bhavanti tava bahum tehi sovacassata-
nivatavuttitadihigunehi vaddhitabbam. Yam tena
bhagavata vuttam ‘apadanasobhini panfa’ti kalena
kalam tam anusaritabbam. A carasilato vuddhiya asantiya
kathamettha tato uttaritaranam jhanadinamadhigamo
patikankho? Etesu asantesu katham nama siya sasanassa
vaddhi? Pakatametam yam thera buddhanussatadini
cattari kammatthanani tatha dasadhammasuttadini
antevasike sikkhapentiti. Etesam pana dhammanam

pariyapunanamattameva na hettha pamanam parantu
mahavijjalayesu ajjhayantehipi sasanavacarehi
kulaputtehi kalena kalam tani manasikatabbani.
Sasanamariyadam ca anatikkamantehi vattitabbam evam
vattantanam bhikkhiinam vissavijjalayesu va afifatra

vaddhi yeva sasanassa patikankha no avaddhi.

Gahatthehi’pi te pasamsiya bhavanti pajja
samghasobhanapi te bhavanta sadevakassa lokassa
atthaya hitaya samvattantiti.

